
UO‘K: 821.512.133°06.09-1
FORMAL-IMAGINATIVE CHARACTERISTICS OF SHAVKAT RAHMON’S POETRY

SHAVKAT RAHMON IJODINING SHAKLIY-G‘OYAVIY XUSUSIYATLARI
OOPMAIJIBHO-OBPA3HBIE XAPAKTEPUCTUKHU ITO331MN HIABKATA PAXMOHA

Mamiraliyev Quvonch Qurvonboy o‘g‘li
Alisher Navoiy nomidagi Toshkent davlat O‘zbek tili va adabiyoti universiteti, Toshkent shahri, 10029. Yakkasaroy
tumani, Yusuf Xos Hojib ko‘chasi, 103-uy
E-mail: mamiraliyevquvonchbek@gmail.com

Annotation: This article examines the poetry of the translator of the word “courage” — Shavkat Rahmon. Specific
features of the poet’s lyrics, changes in form and content are analysed. The poet’s poems also contain comments on the
importance of views of the homeland, interpretations of the image of the homeland. At the same time, the lyrics of the
artist show the expression of human inner experiences through the image of nature, the harmonious description of
landscape and social environment. Special attention is paid to the fact that behind the genre characteristics and formal
updates of Shavkat Rahmon’s poems lie the poet’s translation skills.

Key words: poem, spirit, genre, change of form, idea, image of nature, translation, rhyme.

AHHOTanus: B naHHOW cTaTbe paccMaTpUBAIOTCSI CTHXOTBOPEHUSI MEPEBOAYMKA CIIOBa «MysKecTBO» - IllaBkara
Paxmana. AHAM3UPYIOTCS OCOOCHHOCTH JIMPUKHU M03Ta, M3MEHEHUS POPMEBI B collepKaHus. Takke CTHXOTBOPEHHUS MOATa
coiep)KaT KOMMEHTapHH O Ba)KHOCTH B3IUIIOB Ha POJIMHY, MHTEpIIpETalMu oOpasza poauHBL. B To ke Bpems B JIHpHKe
XYIO)KHUKA TPOSBISICTCS BBIPAXKEHHE BHYTPEHHUX MEPEKMBAHUH 4YeJoBeKa dyepe3 o0pa3 NPHUPOABI, T'aPMOHHUYHOE
onmcaHue NaHamadTa U conuanbHoi cpeapl. Ocoboe BHUMaHUE YACICTCS TOMY, UTO 32 KAaHPOBBIMH OCOOCHHOCTSIMHU U
(dopmansHEIME 0OHOBIICHUAMH cTUX0TBOpeHMH [1laBkaTa PaxmMaHa cTOWT rmepeBoIdeckoe MacTepCTBO II03TA.

KioueBble cjioBa: CTHXOTBOPEHHE, HACTPOCHUE, XaHp, U3MEHEHHsT (OpMBI, uies, o0pa3 MpHUPObI, NEPEBOL,
pudma.

Kattaroq ochilsin barcha deraza,
Shamollatish kerak dunyoni bir oz.
Shavkat Rahmon

Kirish. Shavkat Rahmon XX asr o‘zbek she’riyatiga o‘zgacha ruh olib kirgan va fagat o‘ziga xos uslubda
ijod qilgan shoirdir. Shoir ta’biri bilan aytganda, asl qalamkash “jasorat” so‘zining tarjimoni, kuychisi bo‘lishi
kerak. Shavkat Rahmon o0°z ijodini millat hayoti, taqdiridan ayricha tasavvur eta olmasdi. Shoir har bir
millatdoshining ko‘ngil mulkiga kirib borgan, millat dardi yo‘lida iztiroblar chekib yashagan shoir edi. O‘z
she’rlarida hamisha toza va tiniq, asl va samimiy tuyg‘ularni kuyunchaklik bilan kuyladi, yonib ijjod qildi. ~ Shoir
bir umr zulfigor ruhning yorqin manzilini manzillariga yetib borishga astoydil intilib yashadi. “Jasorat” so‘zining
tarjimoni, shoir Shavkat Rahmon ijodida ham shakl va mazmun uyg‘unligini ko‘rishimiz mumkin. Shoir she’rlaridagi
asosiy mavzu — xalq dardi va yurt kelajagi. Shoir ijodidagi she’rlarda turoqlarga amal qilmaslik kuzatilsa-da, qofiyalarni
0°‘z o‘rnida qo‘llaydi.

Ko‘p yig‘lama, og‘riydi boshing, axir baxtli bo‘lmog‘imiz shart.

Yomon bo‘lar agar ko‘zyoshing

Tugab qolsa, kelgunicha Baxt.

Ko‘zyoshingni sochma tunlarga, asrab qo‘ygin yaxshi kunlarga. [4]

To‘rt qatordan iborat bo‘lgan she’rning oxiriga shoir yana ikki misra qo‘shib qo‘yadi. She’rdagi lirik qgahramon
shoirning o°‘zi. U baxtli kunlarning kelishiga ishonch bildiradi. She’rning so‘nggida ikki qatorning berilishi ham, hali
uning davomi borligidan dalolat berib turadi. Shoirning yana shunday she’rlari borki, undan qofiya yoki vaznni
topolmaysiz, ammo ohang mavjud. Masalan, uning “Munojot” nomli she’rida qofiya bo‘lmasada, ohangdorlik
ta’minlangan. Bundan tashqari, shoir ko‘p she’rlarida och qofiyalardan foydalansa, ba’zan esa umuman qofiyasiz. Shoir
bor e’tiborini she’rdagi qofiyaga emas, undagi mazmunga qaratganini ham bilib olamiz. Shavkat Rahmon ispan adabiyoti
bilan ham yaxshi tanish bo‘lgan. U ispan shoiri Lorka she’rlarini ispan tilidan o‘zbek tiliga tarjima qiladi. Chunki shoir
ispan adabiyotida shakl va mazmun bilan ham yaxshi tanishgan. Shoir she’rda asosiy e’tiborini shaklga ham, mazmunga
ham qaratish lozimligini to‘g‘ri anglab yetadi. Umuman, Shavkat Rahmon she’rlaridagi mazmun va shakl uyg‘unlik kasb
etganki, mazkur she’rlar o‘zbek adabiyotida bugun ham o0‘z o‘quvchisiga va o‘z o‘rniga ega.

Tadqiqot obyekti va qo‘llanilgan metodlar

Shoirning “Gullayotgan tosh”, “Hulvo”, “Yurak qirralari”, “Saylanma”, “Abadiyat oralab” kabi to‘plamlaridagi
she’rlarida “sokin isyon”ni ko‘rishimiz mumkin. Shavkat Rahmon ba’zan so‘zlarni zinapoya kabi tizib she’riy shakl
yaratsa, ba’zan bir gatorda bir yoki ikki so‘z bilan kifoyalanadi. Shavkat Rahmon she’rlarini tahlil gilishda sotsiologik,

182



* GULISTON DAVLAT UNIVERSITETI AXBOROTNOMASI *
* Gumanitar — ijtimoiy fanlar seriyasi, 2024. No 3 *

psixologik, avtobiografik, struktual tahlil metodlaridan foydalanilgan. Shuningdek, shoir lirikasini kontekstual va
immanent tahlil metodlari orqali tahlil qilish uning she’rlari mohiyatini ochishda muhim ahamiyatga ega.
Olingan natijalar va ularning tahlili
Uning she’rlaridagi tabiat tasviri lirik gahramon bilan bo‘gliq ravishda turli magsadlarga xizmat qiladi.
Chunonchi, shoirning “Oy sinig‘i” she’ri alohida e’tiborga molik. Suvloq oy yorug‘iga to‘ygan bir paytda
shabadalar ma’yus ayollarga, otning yollari esa sharsharaga o‘xshatilgan. Ot ko‘k yollarini suvga botirib suv
ichmoqda. Shoir otning yollarini ko‘k rangda tabiat va osmon bilan uyg‘unlikda tasvirlaydi.

...Atrofdagi ko‘m-ko‘k adirlar —

O‘tovlarda botirlar yotar, —

misralarida o‘tovlarda, ya’ni gabr ichida yotgan bahodirlarni nazarda tutadi. Bunda o‘tovlar qabrlarga
mengzalib, go‘zal tashbeh san’ati yaratilgan.

Biroq tunda o‘t-maysalarga

To‘kiladir kimning yoshlari? [4]

Shoir bunda tunlari maysalarga qo‘ngan shudringlari zamirida xalgning iztiroblari, anduhlari, ko‘z
yoshlarini ifodalaydi. Qonga botgan gancha-qancha begunoh vatandoshlarimiz, istiqlol kuychilarini nazarda tutadi.

Said Ahmad “Jimjitlik” romanida sho‘ro hukumati davridagi zohiran tinch, biroq botinan odamlar
besaranjom, halovatsiz, turg‘unlik yillaridan hikoya qiladi. Shavkat Rahmon she’r so‘nggida ushbu jimjitlikka ishora
qiladi. Xalgni mute’likdan, qaramlikdan, bogimandalik, beg‘amlikdan uyg‘onishga chorlaydi. Ularning beg‘amligidan
xavotirga tushadi:

Nima bo‘lgan ularga axir,

Yo sehrlab qo‘yganmi suvloq?

Nega jimlik cho‘kkan vohada

Beg‘am uxlar botirlar uzoq? [4]

Xalgning uyqudan uyg‘onishini, jimlik bu osoyishta hayot emas, deydi. Yaratish, yaralish, o‘z baxti, oilasi, Vatan
uchun mehnat qilish yo‘lida shovqin solinglar, quringlar, baralla ovoz bilan yashab o‘tinglar, deya chorlaydi.  “Shoir
she’riyati  juvonmardlik ruhi bilan sug‘orilgan. U millatning zabun holidan, sho‘roviylar ostida toptalgan
Vatanning pajmurda jismidan o‘rtanadi”. Uning deyarli barcha she’rlarida o‘zbek xalqining dardi, qayg‘usi, orzu-
umidlari o‘zining bo‘yini ko‘rsatib turadi.

Shoir ijodida uning “Xonadon” she’ri alohida ajralib turadi. Unda shoirning ichki “men”i o‘z ifodasini
topgan. She’rda tasvirlangan nozik gullar ezgu tuygularga yo‘g‘rilgan haqiqiy gullar emas, balki
xonadondagilarning ma’rifat-u ma’naviyatining kamligiga ishora. Ma’naviyat yo‘q yerda g‘araz va fosiq niyatlar
ko‘payadi. Yaxshilarni ildiziga bolta uradi, kazzoblarga keng yo‘l ochadi. Bunday muhitda ruh o‘ladi, ruh yo‘q
joyda orzu-xayollar, tuyg‘ular qotib qoladi. Harakatsizlik o‘lishdir, chirishdir. Fikrlaydigan odam bu yashayotgan
odam, ruhan tirik odam.

Shoir she’rlarida tabiatdagi jismlarni tasvirlar ekan, ularga katta ma’no yuklaydi, hodisalardan falsafiy
umumlashmalar yasaydi. Jumladan, uning “Tutzor xotirlari” nomli she’rida ham xuddi shunday holatning guvohi
bo‘lamiz:

Tutzor —

Kallaklangan birodarlarim,

Osmonga bosh tirab turibsiz hamon,

Mayishgan timsohday badanlaringiz,

Dahshatli qudrat-la ezganday osmon. [4]

Bu she’r mazmunan “Oy sinig‘i” she’ri bilan hamohang davom etadi. Bunda qalbida o‘z dardi emas, yurt
dardi bor odam tuyg‘ulari aks-sado bergan. Aynan, shu she’rda begunoh insonlarning boshiga tushgan g‘am toshlari,
iztiroblari o‘z aksini topgan. “Tutzor” — bu yerda erk deb yashagan bahodirlarning taqdiri. Ular erk degan so‘zni
aytgani, ozod yurt istigbolini ko‘zlagani uchun “kallaklangan”. Badanlarini mayishgana tumsohday deb tasvirlaydi.
Tut — gadimiy, ildizlari baquvvat daraxt. Uning tomirlari yerga juda mustahkam o‘rnasha oladi. Shoir “kallaklangan
birodarlar”ini habashiy qullarga mengzaydi, keyin buni inkor etib o‘zbek pahlavonlariga deb ataydi. Shamol bo‘lib
kallaklangan birodarlarining boshlari ustida suzgan dardlarini to‘zg‘itgisi keladi. O‘zi ham tut bo‘lib, osmonni bir
nafas ko‘tarib turishni xohlaydi va deydi: “Sizday posbon bo‘lib, asrayin elni”. Afsuski, bu tut (shoirning o°zi)
ham kallaklanadi, biroq sinmaydi. Osmonning bo‘lagi  yelkasiga tushadi, tuproqqa botadi, lekin singmaydi.
Chunki unga yer ostidagi bobolar hamroh bo‘ladi. Ildizlariga kaftlarini tirab, yulduzlaringdan ko‘zingni uzma, deb
umid beradi. Bobolaridan kuch-quvvat olgan shoir, tut bo‘lganidan fahrlanadi. Shoxlari gurkirab o‘sagn paytda,
yengilroq bo‘lsin, giynalmasin deb kallaklab turishadi. Shoir shu o‘rinda o‘zining isyonkorligini ta’kidlaydi va
deydi: “qanchalik tutaqib chopqi ursalar, har chopqi zulmidan yangi ruh ola shoxlarim shunchalik o‘sar gurkirab”.
Bunday isyon qayerdan deb o‘ylarsiz, ammo tut dardini faqat tutlar biladi, deydi shoir. Odamlar it kabi boylangan
yurtda faqat temir kosov tayoqday turadi. Shavkat Rahmon bobolar xoklarini to‘ng‘izlar bosganligidan, qadim

hududlarning qum kabi to‘zg‘iganidan qayg‘uradi. Odamlar tuproqqa aylangan yurtda zolimlarga basma-bas o‘sish
lozimligini, qancha kessa shuncha bo‘y cho‘zishini ta’kidlaydi. O‘smasak bilingki, balog‘at gali kelgan.
Ildizlarimiz tig‘ kabi yerdan uzilar, ammo tanalarimiz gurzi bo‘lib, devyurak botirlar uchun bu g‘arib maskanda
hali kerak bo‘ladi. Ko‘rinib turibdiki, bu she’rda adolatsiz zamonda ozodlik deb halok bo‘lgan yurtdoshlarrimiz
gismati aks etgan. Shavkat Rahmon ijodida jasorat pafosi yuqori pardalarda kuylangan.

Ma’lumki, tut daraxtini odamlar pilla boqish uchun shoxlarini kesishadi, yana shox o‘sganda yana shu holat
takrorlanadi. Har yili shu taxlitda o‘tadi, biroq tut daraxti o‘sishdan to‘xtamay, yana ko‘kara boshlaydi. Ushbu o‘rinda
shoir o‘zbek xalqini ham tut daraxtiga o‘xshatadi, ulug® kishilari qatag‘on qilingan, biroq yana vatanparvar o‘z
farzandlarini o‘stirishda davom etavergan millatga ishora qiladi. “ Shoir she’riyati juvonmardlik ruhi bilan sug‘orilgan.
U millatning zabun holidan, sho‘roviylar ostida toptalgan Vatanning pajmurda jismidan o‘rtanadi”(Rahmon
Qo‘chqor, Nabijon Boqiy).

Shavkat Rahmonning “Xonadon” she’ri alohida ajralib turadi. Hamma sezmagan xususiyat — ichki “men”
o‘z ifodasini topgan. She’rda nozik gullar ezgu tuyg‘ularga yo‘g‘rilgan haqiqiy gullar emas, balki “xonadon”
dagilarning ma’rifat-u ma’naviyatining kamligiga ishora. Ma’naviyat yo‘q yerda g‘araz va fosiq niyatlar urchiydi.
Yaxshilarni halok qiladi, kazzoblarga keng yo°l ochadi. “bunday muhitda ruh o‘ladi, ruh yo‘q joyda orzu-hayollar,
tuyg‘ular qotib qoladi. Harakatsizlik o‘lishdir, chirishdir”. Fikrlaydigan odam, yashayotgan odam.

Shavkat Rahmon ijodi uslubi va ifodaning o‘zgachaligi bilan istiqlol davri o‘zbek she’riyatida alohida ahamiyat
kasb etadi. Shoirning she’rlari deyarli barmoq vaznida yozilgan. Ammo uning she’rlarini ma’lum bir janrga to‘la mos
keladi deb aniq aytib bo‘lmaydi. Shoir ijjodida mumtoz adabiy janrlarning belgilari uchramaydi. Shavkat Rahmon “Qasida”
nomli she’rida anorni yerning qonga bo‘yalgan mushtiga o‘xshatadi.

Tutilgan oy, qadimgi

Fanorsan, anor.

yoqut to‘la qip-qizil

ganorsan, anor.

Goho qgorol, gohida

pushtisan, anor.

Yerning qonga bo‘yalgan

mushtisan, anor. [4]

Ushbu she’r barmoq she’r tizimining qo‘shma vaznida yozilgan. Ikki banddan iborat she’r alohida bandlarga
ajratilmagan. Bunday holatlarni shoirning boshqa ko‘plab she’rlarida ham ko‘ramiz. Ya’ni shoir birinchi yoki ikkinchi
bandlarni alohida ajratib ko‘rsatadi va keyingi bandlarni birlashtirib yuboradi. Agar she’rning o‘qilishi va ifoda uslubiga
e’tibor berilsa, ushbu holat she’rning o‘qilishida ohangdorlikni ta’minlaydi. Yuqoridagi she’rning birinchi misrasi 7
bo‘g‘indan, ikkinchi misrasi esa 5 bo‘g‘indan iborat, ya’ni qo‘shma vaznda yozilgan. Fanorsan, ganorsan, pushtisan,
mushtisan so‘zlari qofiyadosh so‘zlar (to‘q qofiya) bo‘lib, she’rdagi ohangdorlikni kuchaytirgan. Turoqlanishi esa 4+3;
342 tarzida amalga oshgan. Shavkat Rahmonning “Suvboshi” she’rini oq she’r va erkin she’rning qorishiq namunasi kabi
ko‘rinadi. Ba’zi bandlarida bir misra bitta so‘z bilan, ba’zida esa ikkita so‘z bilan ham ifodalanadi. Qofiya va vazn ham
aralash qo‘llangan. She’rning o‘qilishida ham nasriy asarlarga xos ohangni sezish mumkin. Ammo bu she’r sof
barmoqda, izchil bava qofiyali to‘rt misrali band shaklida yozilgan. Umuman olganda, Sh.Rahmonda grafik jihatdan
ganday yozilishidan gat’i nazar, o‘qiganda ravon barmoq ritmini his qilish mumkin.

Shoirning “Nodirajon, Shoirajon” deb boshlanuvchi she’rida har bandi turlicha ko‘rinishga ega. Masalan, birinchi
band 6 misra, ikkinchi band 4 misra, oxirgi band esa 7 misradan iborat. Ushbu holat she’rning musiqiyligini ta’minlagan.
Shoirning “Munojot” nomli she’ri shunday boshlanadi:

Faqat ishq...

Faqat ishq...

Boshqasi sarob,

boshgasi shamolning oniy suroni.

yoki “Muhabbat” nomli she’rida:

Muhabbat chiroyli kapalak,

qo‘rqaman sho‘rlikni tutgani.

Kapalak quvganim yodimda,

yodimda yo‘q ammo yetganim. [3]

Shavkat Rahmon ishg-muhabbat mavzusidagi she’rlarini g‘azal yoki sonet janrida emas, barmoq vaznidagi she’riy
shakllarda bitadi. Shoirning ko‘p she’rlari “zinapoya” shaklida gator-qator tizilgan bo‘lib va u she’rdagi ohangdorlikni,
shakliy rang-baranglikni ta’minlagan. Shoir she’rlarining asosiy mavzusi — Vatanga, xalqqa bo‘lgan muhabbat. Mazkur
mavzudagi she’rlarida jadidona ruh (“Turkiylar”, “Jangda o‘lgan emas biror bahodir”’) yaqqol sezilib turadi. Shu bilan
birga, shoirning ispan she’riyatidan qgilgan tarjimlari uning ijodini shakliy rang-barangligiga hissa qo‘shgan. Shavkat
Rahmon ijodidagi turli she’riy shakllar, she’r bandlaridagi xilma-xilliklar g‘arb she’riyati va davrning ijtimoiy, psixologik

kayfiyati ta’sirida shakllangan. Shuning uchun shoirning she’rlari aniq bir janrga xususiyatlariga to‘liq mos kelmaydi.
Fikrimizcha, Shavkat Rahmon ijodida ham modifikatsiya hodisasi o‘ziga xos tarzda namoyon bo‘lgan.

O‘z davrida “toshlarni gullatgan shoir” (Q.M — ta’kid bizniki) — Shavkat Rahmon ijodida ham folklor
elementlarini yetarlicha uchratamiz. Chunonchi, shoir ijodidagi “Bag‘ri yomon battollarga bor” deb nomlanuvchi she’riga
e’tibor qaratamiz.

Bag‘ri yomon battollarga bor,

Qahri yomon gattollarga bor;

Qon yalagan gassoblarga bor,

So‘z o‘ynagan kazzoblarga bor;

Imonidan kechganlarga bor,

Bor yo‘g‘ini yechganlarga bor —

Nega menga kelasan, ey dard,

Nega menga kelasan, ey g‘am! [5]

Mazkur she’r to‘rt baytdan iborat bo‘lib masnaviy shalkda yozilgan. Har bir misrasi 9 bo‘g‘indan tashkil topgan,
4+5 shaklida turoglangan. She’rdagi uch baytdagi misralar o‘zaro (aa, bb, dd) qofiyalangani holda, to‘rtinchi baytdagi
misralar o‘zaro qoyifalanmagan. Bizningcha, shoir ushbu she’rda o‘zbek shomon folklori janrlari tarkibiga kiruvchi kinna
kirganda (ko‘z tekkanda, suglanganda) aytiladigan so‘zlardan foydalanadi. Ayniqgsa, kinna yosh bolalarga, chagaloglarga
yoshi katta momolar tomonidan aytiladi. Yosh bolalarni biror yeri, masalan, boshi yoki qorni og‘riganda, “Qorni katta
boylarga bor”, “Qon yalagan gassoblarga bor” deb kinna solinadi. Ushbu jarayonda qatnashuvchi ikkita odam bo‘ladi —
kinna soluvchi va kinna soldiruvchi. Ushbu she’rda esa shoir dardlardan, g‘amlardan xalos bo‘lishni xohlaydi. Shoirga
kimningdir ko‘zi tegmagan, uning qalbi og‘rigan, dard yuqqan, g‘am yuqqan. Shoirga bu g‘am xalqgining dard-u
tashvishlaridan o‘tgan.

Xulosa. Zero, Shavkat Rahmon “g‘am so‘zin xalgimdan avvalroq aytdim, baxt so‘zin aytaman eldan keyinroq”, —
deb yozganida mana shu sitamlarni nazarda tutgan desak, xato bo‘lmaydi. She’rning 1983-yilda yozilganligi ham
yuqoridagi fikrimizni yana bir bor isbotlaydi. Shoir she’rda bevosita va bilvosita folklorga murojaat qiladi. Folklorning
ro‘li she’rdagi ohangdorlikni ham xalqonaligini ta’minlagan. Shoir kinna solinganda aytiladigan so‘zlarni badiiylashitiradi,
ma’nosini boshqa tomonlarga buradi. Go‘yoki shoir 0°z xalqiga yopishgan dardlarni mana shu so‘zlar orqali ketkazmoqchi
bo‘ladi va bunda u xalq og‘zaki ijodiga suyanadi. Shavkat Rahmon ijodida folklorning ta’siri sezilib turgan she’rlar
talaygina. Keyingi tadqiqotlarimizda bunday she’rlarga yana murojaat gilamiz.

Shoir she’rlarida narsa va hodisalarga katta ma’no yuklaydi, hodisalardan falsafiy umumlashmalar yasaydi.
Umuman olganda, Shavkat Rahmon ijodi insonni fidoyi bo‘lishga chorlaydi, yana bir karra o‘z burchlarimizni yodga
soladi, ma’nan tarbiyalaydi, jasoratli bo‘lishga undaydi. Shoir hayoti mobaynida yonib yashadi va bundan
malollanmadi, aksincha: “yonmogqlik munchalar yoqimli!” — deya huzurlanadi.

Annotatsiya: Mazkur maqolada Sirdaryo viloyatidagi ba’zi joy nomlarining kelib chigishi va ushbu
toponimlarning paydo bo‘lish sabablari haqida fikr yuritilgan. Viloyatdagi toponimlarning o‘tmishdagi va bugungi holati
tarixiy va lingvistik jihatdan tahlil etilgan. Toponomiyaga oid atamalar maqolaning muhim materiali sifatida xizmat giladi.

Kalit so‘zlar: toponim, til, so‘z, Mirzacho‘l, Sardoba, atama, ruscha toponimlar, tarix, tilshunoslik.

Annotamus: B JaHHOM CTaThe paccMaTpUBaACTCA MPONUCXOXKIACHUE HCKOTOPLIX TOIIOHUMOB B CLIp,HapLPIHCKOﬁ
obmactu u NPpUYUHBI TIOSABJICHUSA OTUX TOIIOHUMOB. Hponmoe U COBPEMCEHHOC COCTOAHHUE TOIIOHMMOB B Kpac U
JIMHTBUCTUYCCKU IIPOAHAIIU3UPOBAHO. Baxxubsim MaTepuaioM CTaTbu CIIyKAaT TOITIOHOMHWYCCKUE TCPMUHBI.

KiaoueBble ciioBa: TOIIOHUM, A3BIK, CJIOBO, MI/Ip3aqyn, Capzlo6a, TEPMHUH, PYCCKUE TOIIOHUMBI, HCTOPHA,
S3BIKO3HAHUC.

Kirish. Mustagqillik deb atalmish eng oliy ne'mat haqiqatan ham xalqimiz hayotiga ma'no-mazmun olib kirdi. Bu
haqda Prezidentimiz 0’z ma'ruzalarida “Mustaqillik — din-u diyonatimiz, or-u nomusimizni tiklash, o'zligimizni anglash,
farovon hayot va yorug' kelajagimizni o'z qo'limiz bilan qurish yo'lida beqiyos imkoniyatlar ochib berdi” [1] -deya bot-
bot ta'kidlaganlari ham bejiz emas, albatta. Barcha sohalarda bo'lgani kabi tilshunoslik sohasida ham yangi-yangi
izlanishlar, yangi-yangi tadqiqotlar yuzaga kelmoqda. Jumladan, toponimiya sohasida ham yaratilgan ilmiy ishlar
fanimizning eng katta yutuqlaridandir. Izlanishlar natijasida O'zbekiston hududidagi deyarli barcha viloyatlarning
toponimiyasi o'rganilgan-ligini kuzatish mumkin. Ammo nisbatan yosh viloyat bo'lganligi uchun Sirdaryo viloyatining
toponimiyasi, ya'ni ushbu hududda joylashgan tuman, mahalla, kanallar, ariglar, ko'cha nomlari, qolaversa, diqqatga
sazovor tarixiy qadamjolar nomlarining kelib chiqishi, ularning tarixi haqida hali to'liq tadqiqodning yaratilmagani
mavzumizning dolzarbligidan dalolad beradi. Har qanday joy nomining bugunga qadar goh o' zgarib, gohida o'zgarishsiz
yetib kelishi tarixiy ildizlarni o'rganishni taqazo etadi. Sirdaryo viloyatida ham ba'zi tarixiy qadamjolar borki, bugungi
yosh avlodga u yerning qadimda qanday nomlanganligi va bu nomning kelib chiqishi haqidagi ma'lumotlar, afsonalar
yangilik hisoblanadi.

Ana shunday tarixiy joylardan biri bu — Sardoba manzilgohi. Filologiya fanlari doktori, professor Inoyatilla
Suvonqulovning ma'lumotlariga ko'ra: “Movarounnahrda 44 ta sardoba mavjud bo'lib, uning asosiy gismini Abdullaxon
barpo qilgan. Sardoba forscha-tojikcha so'z bo'lib, “sard” — sovuq, “ob” — suv daganidir. Suv tanqis yerlarda ichimlik
suvini saqlash uchun maxsus qurilgan gumbazli hovuzlarni “Sardoba” deb yuritishgan” [2]. Toponimiya sohasida ko'p
hollarda o'sha joyning barpo etilishida kimning say-harakatlari, tashabbuskorligi yuqori bo'lsa, aynan shu shaxs nomi
bilan ham atalish hollari ko'plab uchraydi. Hozirgi Sardoba tumanidagi tarixiy qadamjoning nomi ham “qonuniyat”ga
asosan o0'sha davrda “Abdullaxon gumbazi” deb nomlangan Yog ochli sardoba deb yurilgan. Tarixiy manbalarda mazkur
obida “Og’ochli” va “ Yog'ochli” nomlari bilan ham qayd etilgan. Hozirgi vaqtda ushbu muhim yodgorlik Sardoba
tumanidagi Gumbaz qishlog'i hududida joylashgan.

Sardobaning tarixiga qiziqqan ijodkor Abdurauf Baxmaliy ham o'zining “Sardoba sardorlari” kitobida bir gancha
joy nomlariga bog'liq gqimmatli ma'lumotlarni yozib qoldirgan: “Abdullaxon gumbazining yaqiniga ko'chib kelgan
qishlogni “Gumbaz” deb atay boshladilar . Shu hududda yana bir joy nomi “Qo’'rg ontepa” bo'lgan. Sharqdan ancha
olisda ”Kiyiktepa” degan balandlik ham bor edi. Mana shu tepa ustida g'ayritabiiy go'zallik sohibi ohu odamlardan
umidvor bo'lib, ular o"tayotgan tomonga qarab turarmish. Aslida u ohu ohu emas, Mirkovus podshosining sohibjamol qizi
— Oftobxon emish... Mirkovus podshohligida uch boshli ajdarho paydo bo'lib, el-u yurtga musibat keltira bishlabdi.
Podsho: “Ajdarhoni mahv qilgan bahodirga gizim Oftobxonni berib, o'zini valiahd gilaman”-deb jar solibdi. Aslida u
ajdarho podshoning zolimligi uchun yuborilgan ofat ekan. Buni bilgan mamlakat donolari boshqa o'lkalarga ketib
golishibdi. O'z tayanchlaridan ajrab qolgan Mirkovus saltanatini saqlab qolish uchun qizini qo'shni davlat podshosi
o'g'liga zo'rlab bermoqchi bo'libdi. Bundan xabar topgan qiz Allohdan ohuga aylantirib qo’yishini so'rabdi va inson
gqadami yetmaydigan cho'l-u biyobonlarga qochib ketibdi. O'sha-o'sha Oftobxon Mirzacho'lda yasharkan. Uch boshli
ajdarho — uch ofat Mirkovus podsholigini yo'q qilib, Oftobxon ortidan Mirzacho'lga chigqan emish”[3].

Xalq orasida og’izdan-og’izga o’tib kelayotgan bunday afsonalar zamirida biroz bo'lsada haqiqat yashirin. Majoziy
ma'noda uch boshli ajdarhoning birinchi ofati yerning sho'rligi bo'lsa, ikkinchisi musibati — shamol-dovul ofati edi.
Gumbaz yaqinidagi Bog'ishamol qishlog'ining nomi ham aynan ikkinchi ofat — kuchli shamol va dovullar sabablidir.
Ajdarho keltirgan uchinchi ofat — hasharot ofati edi. Mirzacho'Ining obodonlashishida xizmat gilgan insonlar bu ofatlarni
matonat bilan qarshilab muammolarga yechim topdilar va haqiqiy qahramonga aylandilar. Shu tariga yashovchi aholi
o'zlari istiqomat qilayotgan joylarga, ya'ni kiyik ko'ringan tepalikka “Kiyiktepa”, qo'rg'on qoldiqlari topilgan joyga
“Qo’rg’ontepa”, “Darvozaqir”, “Ortatepa”, “Kanap”, deya nom qo’ya boshladilar.

Yangi ochilgan yerlarga Qashqadaryo, Farg'ona, Andijon, Toshkent va Samarqand viloyatlaridan, Zomin,
G'allaorol, Baxmal, Forish tumanlaridan kelgan cho'lquvarlar ham “Toshkent”, “Samarqgand”, “Baxmal”, “Qo"ytosh”,
“Rovot”, “Chubor”... kabi qator manzillar barpo qildilar.

Qush uchsa ganoti, odam yursa oyog'i kuyadigan qadimiy Mirzacho'Ining tarixi, nomi to'g risida ko'plab rivoyat
va afsonalar yaratilgan. XVI asr oxirlarida hukm surgan Abdullaxon-2 obodonchilik ishlariga juda katta e’tabor qaratdi. U
o'z amaldorlari va mirzolariga cho’lda karvonsaroylar, rabotlar, jumladan, “Mirzarobot”, masjidlar, suv gumbazlari —

sardobalar qurdirdi. Zarafshon daryosidan suv olgan “Tuyatortlar” kanali ham ana shu davrda qazilgan. Juzzax-Chinoz
cho’li shu davrdan e'tiboran Mirzaning cho'li bora-bora ixchamroq shaklda Mirzacho'l deb nom olgan.

Mirzacho'l nomining paydo bo'lishi bilan bog'liq garashlardan yana biri — buyuk olim va sarkarda Mirzo
Ulug bekning mamlakatda olib borgan obodonchilik ishlari yuzasidandir. Bu fikmi isbotlaydigan misollar ham mavjud.
Zarafshon daryosidan chiqarilgan va Bulung ur kanaliga qo’shiladigan bir ariq Mirzaariq deb ataladi. Tarixiy manbalardan
bilishimiz mumkinki, bu arigni XV asr boshlarida Mirzo Ulug bek barpo qilgan.

Keyinchalik 1903-yili Mirzacho'lda Amerika ekspeditsiyasi ish boshlaydi. Shunisi qizigki, ular arxeologiyani
mutlaqo unutib, fagat Mirzacho'Ini sug orish istiboliga qiziqib qoldilar. O'rganish uchun tanlangan joylar olimlarni
taajjubga solardi, cho'lda amalga oshirilayotgan ishlar qadimgi ariqlarning izlari, Sirdaryoda suv zahirasi qadimdan
mavjud bo’lganligini ko’rsatar edi. XIX asrning ikkinchi yarmida Rossiya Turkistonni bosib olganidan keyin
Mirzacho'lning unumdor yerlariga suz chiqarishga qiziqa boshlaydilar. 1872-yilda injener N.Ulyanov loyihasi asosida
“Kaufman” deb atalgan kanal qurilishi boshlandi. Afsuski, bu qurilishni oxiriga yetmay to'xtatishga majbur bo'ldi va
yangi loyiha asosida Mirzacho'lda Nikolay-1 Mirzacho'l kanalining qazish ishlari boshlandi. Rus injenerlarining loyihasi
Shimoliy magistral Kirov kanali, hozirgi Shimoliy Mirzacho'l kanali 1913-yil qurib bitkazildi. Ittifoq davrida MirzachoIni
o'zlashtirishga mamlakat miqiyosida ahamiyat berildi. O zlashtirilgan yer maydonlari yil sayin ortib aholi ham asta-sekin
ko'payib bordi. Sirdaryo bo'yicha tuzilgan birinchi jamoa xo'jaligiga “Birlashgan kuch” deb nom qo'yildi. 1924-yil
Mirzacho'lda daslabki jamoa xo jaliklari tashkil topa boshladi. 1928-1930 yillarda “Paxtaobod”, “Dalvarzin”, “Boyovut”,
“Malik” nomli sovxozlar barpo etildi.

Xulosa. Xulosa o'rnida shuni aytish mumkinki, til va adabiyot bir-biri bilan qanchalik bog'liq bolsa, til va tarix
ham shu darajada bir-biri bilan uzviy bogliqdir. Chunki til qadimgi davrlarda yuz bergan tarixiy o'zgarishlar va xalqimiz
boshidan kechirgan taraqqiyoti haqida hikoya qiladi. Bu jihat tilshunoslikning toponimiya sohasida ham yaqqol ko'zga
tashlanadi. Ma'lum bir hududning nomi ba'zan uning o'zgarishi ham tarixiy taraqqiyot bilan aloqadordir.

Abstract. The written works and illustrations produced for children are aimed at educating or entertaining
youngsters. The article looks at an important part of children's literature. Adults cannot read children's literature as children
do or as children themselves Children's literature covers the age range of infancy through early adolescence.

Key words: children literature, five categories of children’s literature, children’s literature, book weeks, collection.

AHHoTauus. [TucbMeHHbIE IPOU3BE/ICHHS U MILTIOCTPALIMK, CO3JJaHHbBIC JUTsl JIeTeH, HAMPAaBJIeHbl Ha O0yUYCHUE HIIN
pasBiieueHHe MOJIOJISKHU. B craTbe paccMaTpuBaeTcs BaKHAs 4acTb JETCKOW JIMTepaTypbl. B3pocible He MOTYT 4MTaTh
JIETCKYIO JINTEpaTypy, KaK JeTH WIN caMH JeTH. JleTcKas JIuTepaTrypa OXBaThIBaeT BO3PACTHOW NHMAaNa3oH OT PaHHEro
JIETCTBA JI0 MOAPOCTKOBOT'O BO3pacTa.

KaroueBble ciioBa: aeTckas JUTEpaTypa, MATh KaTErOpHil AETCKOM JIMTepaTypbl, IETCKas JUTepaTypa, KHIKHbIC
Heze, COOpHUK.

Annotatsiya. Bolalar uchun yaratilgan yozma asarlar va illyustratsiyalar yoshlarni tarbiyalash yoki ko'ngil ochishga
qaratilgan. Maqolada bolalar adabiyotining muhim qismi ko'rib chiqiladi. Kattalar bolalar adabiyotini bolalar kabi yoki
bolalarning o'zlari kabi o0'qiy olmaydilar. Bolalar adabiyoti go'daklikdan erta o'smirlikgacha bo'lgan davrni qamrab oladi.

Kalit so'zlar: bolalar adabiyoti, bolalar adabiyotining besh toifasi, bolalar adabiyoti, kitob haftaliklari, to'plam.

O’ZBEKISTONNING QURG’OQCHIL MINTAQASIDA GOBELIA PACHYCARPA (FABACEAE)NING

PEINPOAYKISA GOBELIA PACHYCARPA (FABACEAE) B APUJIHOM 30HE Y3BEKUCTAHA

Abstract. The article is devoted to the reproduction processes of 3 populations of Goebelia pachicarpa (C.A.Mey.)
Bungein the arid zones of Uzbekistan. While studying the reproductive biology of plants the works of Sasyperova L.F.
(1993), Ashurmetov A.A.and Karshibaev H.K. (2002) were used. Seed production of plants was defined according to the
methods of Ashurmetov A.A. (1982) and Zlobin Yu.A. (2002). Reproduction strategies of species were determined by
Ramenskyi —Grime system........ (Abstract 180-200 ta so ‘zdan kam bo ‘Imasligi kerak).

Keywords: Goebelia pachicarpa, reproduction, reproduction strategy, seed productivity, dissemination, seed and
vegetative reproduction, diaspore, seed renewal (8-10 ta).

